
PENGHARGAAN

"Bismillahirrohmanirrahim bersyukur ke-hadrat Illahi, dengan

Taufiq dan Hidayah-Nya, di samping pertolongan dan pemeliharaan Allah

S.W.T. serta selawat dan salam ke atas junjungan mulia Nabi Muhammad

S.A.W."

Alhamdulillah kerana dengan limpah rahmat-Nya, dapatlah saya

menyiapkan laporan Latihan Industri (LI) yang telah diamanahkan.

Salam perutusan ribuan terima kasih kepada semua pihak yang

terlibat dalam memberi kerjasama untuk menyiapkan tugasan ini. Sekalung

penghargaan dan jutaan terima kasih juga diucapkan khususnya kepada

pihak KUSTEM terutamanya kepada Dr. Wan lbrahim Bin Wan Ahmad

selaku penyelaras bagi program Sarjana Muda Polisi Awam dan Sekitaran

kerana memberikan peluang kepada saya untuk keluar mengikuti program

Latihan Industri ini.

Di kesempatan ini juga, saya merakamkan berbanyak terima kasih

kepada organisasi yang bermurah hati menerima saya untuk menjalani

Latihan Industri ini iaitu di Majlis Perbandaran Kota Setar (MPKS). Ucapan

terima kasih ini juga ditujukan buat Dr. Fadzli Bin Adam iaitu selaku Penyelia

KUSTEM yang terlibat dalam lawatan penyeliaan sepanjang saya menjalani

Latihan Industri dan Penyelia Industri iaitu En. Bohari Bin Yusof selaku

(Ketua Bahagian Kemasyarakatan) serta pegawai-pegawai dan kakitangan

yang terlibat secara langsung atau tidak langsung dalam Latihan ini.

Tidak lupa juga ribuan terima kasih kepada keluarga saya terutama

emak, ayah dan adik-adik yang telah banyak membantu dan memberi

dorongan dalam menyiapkan laporan Latihan Industri ini. Akhir sekali, tidak

lupa kepada rakan-rakan seperjuangan di mana jasa kalian tidak akan saya

lupakan.

Keperihatinan semua pihak telah membolehkan laporan Latihan

Industri saya ini disiapkan dalam tempoh yang telah ditetapkan. Lanjutan itu,

hasil daripada laporan ini, maka dapatlah saya manfaatkan bersama di

samping dapat menambahkan pengetahuan. Oleh itu, di harap agar laporan

ini dapat dijadikan salah satu bahan rujukan kepada semua.

"

Sesungguhnya, segala kekurangan itu adalah kelemahan dari saya sendiri

dan yang sebaik-baiknya itu

datangnya dari Kekuasaan dan Keagungan ALLAH S.W.T "

Sekian, Wassalam.

Jazakallahu Khairon Kasiiro.

ABSTRAK

Majlis Perbandaran Kota Setar (MPKS) merupakan satu badan kerajaan

yang memainkan peranan penting di dalam menyusun pembangunan bandar

Alor Setar. Di samping itu, Majlis Perbandaran Kota Setar juga berperanan

dalam menjaga kebajikan dan kepentingan masyarakat setempat dengan

menyediakan kemudahan infrastruktur yang lengkap bagi kesejahteraan

hidup semua masyarakat.

Kini, Bandar Alor Setar mempunyai kepadatan penduduk seramai 250

ribu orang dan 350 ribu orang bagi Daerah Kota Setar di mana jangkaan

penduduk menjelang 2005 akan bertambah hingga mencecah 200,241 orang

manakala bagi kawasan Kotar Setar adalah 443,237 orang. Selaras dengan

peningkatan ini, pihak Majlis Perbandaran Kota Setar perlu berusaha dengan

lebih gigih dalam membangunkan Alor Setar sebagai sebuah bandar yang

berkembang maju sebagai pusat perdagangan dan perkembangan

perindustrian yang mana sekaligus memenuhi kehendak pembangunan

kerajaan pusat.

Sebagai sebuah organisasi yang penting terutamanya dalam

pembangunan negara, tidak dinafikan di sini bahawa terdapat pelbagai

masalah yang timbul dalam sistem pengurusan dan pentadbiran bagi

organisasi ini. Selalunya, masalah yang wujud dalam sesebuah organisasi

bergantung kepada pelaksanaan pentadbiran organisasi tersebut yang mana

lagi besar organisasi itu, maka besarlah juga risiko atau masalah yang

dihadapi. Walau bagaimanapun, setiap masalah yang berlaku dalam

sesebuah organisasi itu pasti ada jalan penyelesaiannya. Cuma, apa yang

perlu dilakukan adaiah merancang dan melaksanakannya dengan baik

mengikut kemampuan.

Walau bagaimanapun, setiap pihak perlu melihat cadangan ini

sebagai satu langkah yang boleh memberi implikasi yang baik dalam

membangunkan dan memperkemaskan lagi sistem pentadbiran dan

pengurusan organisasi kerana Majlis Perbandaran Kota Setar merupakan

organisasi yang sentiasa berhubung dengan rakyat. Oleh itu, identiti

organisasi ini perlu dipertingkatkan lagi dari semasa ke semasa kerana ia

meupakan penggerak kepada pembangunan bandar Alor Setar .

